
Arraunlaria izaten hasi zen 
duela hamasei urte. Bi urtez 
jardun, eta utzi egin zuen. 
Aurten itzuli da, eta orduan 
pentsaezina zenarekin gozatu 
du; besteak beste, Kontxako 
Banderan lehiatzearekin. 
Banderak ere irabazi ditu. 
Denboraldia ia bikaina izan 
dela uste du. 

“Estropadako 
minutu batean 
bizitza osoa pasa 
zitzaidan burutik”

Futboleko Munduko 
Kopaz ari zela, behin 
hau esan zuen batek: 
“Hamaikak hamaikaren 
kontra jokatzen dute, 
baina beti Alemaniak 
irabazten du”. Arraunean 
ere antzekoa da: Kontxan, 
beti Galiziak irabazten du. 
Oraingoz bai. 

Sailkatze estropadan 
bigarren egin eta gero, 
pentsatu al zenuten 
“aurten irabazten dugu!”
Ez, ez dakizulako besteak 
nola joan ziren larunbatean. 
Igandekoa beste estropada 
bat izan zen. 

Ziabogan elkarrekin 
zeundeten Galizia, 
Getaria-Tolosa eta zuek. 
Baina, konturatzerako, 
estropada hautsi zuen 
Galiziak. Hor zer 
pentsatu zenuen?
Minutu erdi batean joan 
zitzaigun aurrera. Maider 
Urbieta patroiak esaten 
zigun segundo batean 
geundela, baina gezur asko 
esaten dutenez patroiek... 
Ni estriborrean joaten naiz, 
eta ziaboga eman eta gero, 
ikusten nituen galiziarrak 
non zeuden. Olatuak 
hartu zituzten, eta guk ez; 
nahiz eta guk beroketan 

olatuak ondo hartu, gero, 
estropadan, ez genuen 
asmatu. 

Bukatu da estropada. 
Momentu horretan bertan 
zer pasatu zitzaizun 
burutik?
Hirugarren ginela, eta 
aukera ederra galdu genuela 
zerbait handia egiteko, 
olatuak ez hartzeagatik. 

Galiziak bandera jaso 
zuen unean, zuek azaldu 
zineten ingurura, eta 
arraunlari guztiok txaloka 
zeundeten irabazleei. 
Kiroltasuna nagusi. 
Irabazi egin zuten, eta 
uretan! Gu baino gehiago 
izan ziren.

Zuek ere irabazi duzue 
aurten, baina txalo gutxi 
jaso izanaren ustea al 
duzu?
Ez, eta adibide bat jarriko 
dizut.  Gipuzkoako 
Txapelketa irabaztea ez 
genuen espero. Donostian 
zen, eta arranplan gora 
gindoazela, San Juango 
arraunlariek txaloka hartu 

gintuzten. Gure zain gelditu 
ziren, dutxatzera joan 
beharrean. Hunkigarria izan 
zen. 

Eztabaida izan 
da emakumeen 
estropadetan, eta denetan 
Zumaia tartean. Ez da 
erraza izango egoera 
horiei aurre egitea. 
Zaila da inpartziala izatea 
halakoetan, eta beti jotzen 
duzu zurea defendatzera. 
Buruak nik uste baino lan 
handiagoa egiten du. 

Zerbait lortzeko 
gogoarekin gelditu al zara 
aurten?
Ez, ez. 

“Epaileek 
ez gaituzte 
gizonezkoei 
bezala 
tratatzen”

TEsTuA: AITOR mANTEROLA 
ARGAZKIAK: GORKA ZABALETA



Izena: Oihana Erkizia

Jaioterria: Zumaia 

Jaioteguna: 1978ko ekainaren 23a

Ikasketak: Ingeniaritza 

Lanbidea: Administraria

Aurtengo momentu onena? Larunbatean, 
Kontxako sailkatze-estropadan, Nagorek, beste 
patroiak (Nagore Osoro) bere betiko esalditxoa 
arraunlari guztioi banaka-banaka bota zigun 
momentua. 

Txarrena? Ikustea norberak menderatu behar 
duela bere burua. Nik ezin dut besteen buruan 
sartu. Hamahiru goaz traineruan. Hamahiru 
emakume! Hiru emakumetik gora elkarrekin 
daudenean ez da giro izaten eta!

Santa Klara nekazal-etxean Kontxa prestatzeko 
egin zenuten hiru eguneko kontzentrazioa... 
Ikaragarria. 

Euskotren Liga... Une politak eta une zailak.

Kontxa... Estropadako minutu batean bizitza osoa 
pasa zitzaidan burutik: izan nintzana, batez ere. 
Eta esan nion neure buruari: “ostras, Kontxa!”

Donostiako portuko arranpla, jendez gainezka eta 
zuei txaloka, lanak bukatu ondoren... Hunkigarria. 

Arrauna... Jendeak ondo ezagutzen ez duen kirola. 
Arraunean ibili den guztioi kostatzen zaigu uztea.

Ipini nota denboraldiari. 
8,5. 

Oso taldea gaztea da 
zuena, baina tartean zu 
zaude, helduena. Aholku 
asko eman al dituzu?
Ez dira aholkuak izan. 
Zaharra naiz beraien 
aldean, eta lehen bizi 
izandakoa kontatzen saiatu 
naiz... hormonak gora eta 
hormonak behera... Uste 
dut hormonagatik gehiago 
egin genezakeela. Hala ere, 
aholkuak beraiek eman 
dizkidate niri. 

Zenbat urte dira arrauna 
utzi zenuela?
Hamalau.

Eta zergatik itzuli zara 
aurten?
Kike, senarra, (Kike 
Manterola), Zumaia B 
entrenatzen hasi zen, eta 
berarekin etorri nintzen. 
Pertsona batek bitan 
esan zidan. “Etorri hadi 
poltsarekin bihar”. Nik “bai 
zera!”. Azkenean, animatu 
nintzen, probatze aldera, eta 
gaur arte. 

Hamalau urte hauetan 
inoiz pentsatu al zenuen 
bueltatuko zinela?
Ezta pentsatu ere!

Bi urtez ibili zinen 
arraunean lehen, eta 
burutik pasatu al 
zitzaizuen traineru 
estropadak jokatuko 
zenituztela egunen 
batean?
Ez. Batela bakarrik egiten 
genuen, eta atera kontuak. 
Egurrezko ontzia genuen, 
eta orduan ekarri zuten 
fibrazko trainerua. Ukitzen 
ere ez ziguten uzten. Arropa 
egokirik ere ez genuen, 
babesleak ere urruti. Orain, 
arropa daukate, materiala 
ere bai. Askotan esan diet 
arraunlariei: “Baloratu zer 
daukazuen”. Kontxan parte 
hartzea egundokoa izan 
da niretzat, baina beste  
batzuek ez dute hainbeste 
bizi izan. 

Orain, emakumeen 
traineru estropadak 
jokatu egiten dira. 
Konforme horrekin?
Ez. 

Zer gehiago behar da?
Denetik pixka bat. Nahi 
dugu berdintasuna, baina 
fisikoki inoiz ez gara 
berdinak izango. Beste 
alde batzuetatik, ordea, 
berdintasuna behar da, 
eta lor daiteke. Epaileek 
ez gaituzte gizonezkoei 
bezala tratatzen, gure 
entrenatzaileak ere beste 
modu batera hartzen 
dituzte... Ni, neure 
barnean, azken batean, 
TKEko arraunlaria 
sentitzen naiz, gizonezkoak 
bezala. 

Getaria-Tolosako 
arraunlari batek esana, 
Kontxaren inguruan: 
“Emakumeak lunch-a 
gara, eta gizonezkoak 
bazkaria”. 
Ez nago ados. Ni ere 

bazkaria naiz, baina bazkari 
hori denentzat gustukoa 
izatea lortu behar dugu. 
Niri lunch asko ez zaizkit 
gustatzen. 

Nola lortu hori?
Arraunak kirol gogorraren 
fama du, baina beste batzuk 
ere gogor askoak dira. Irudi 
hori kendu egin behar dela 
iruditzen zait. 

Etorkizunik ba al dute 
emakumezkoen traineru 
estropadek?
Denborak esango du. Ezin 
da kolpetik dena lortu, 
pausoka joan behar dugu. 

Alabak esaten badizu: 
“Ama, arraunlaria izan 
nahi dut”. 
Hemen dauka arraun 
elkartea. 

GOZATZEKO
EGuNA
Zumaiako neskak Kontxako Banderaren 
lehian izan dira aurten ere. sailkatzeko 
estropadan bigarren egin ondoren, 
hirugarren sailkatu ziren igandean, Galizia 
eta Getaria-Tolosaren atzetik. Bandera 
lortu ez izanak, ordea, ez zien festa zapuztu, 
garaipen handi bat bezala ospatu baitzuten.

ARGAZKIAK: GORKA ZABALETA

 EmozIoz gAInEzKA 
Donostiako kaira iritsi zirenean jarraitzaileen 
txaloak eta zorionak jaso zituzten arraunlariek. 
Emozioek gainezka egin zuten, eta azkenean 
arranplan bainu bat hartuta bukatu zuten 
denek. Joseba Urbieta entrenatzailea ere ez zen 
libratu.

 oLATUEKIn EzIn ASmATU 
Kanpoalderako luzean lan bikaina egin zuten 
zumaiarrek, Galizia eta Getaria-Tolosaren parean 
iritsi baitziren ziabogara. Barrurantz, ordea, ez zuten 
olatuekin asmatu eta hor joan zitzaizkien aukera 
guztiak.

1.
Kirolen erreinuan errege
gure Zumaian arrauna
itsasorantza abiatzen da
ontzi arteko jarduna
nahiz ta herria txikia izan 
soberan zaletasuna
kolore gorria bihotzetik
da ateratzen zaiguna

2.
Banderak eskuetan hartzea
Hamalauentzat desio
ttaup-ttaup bakoitza bihurtzen dute
herriaren ilusio
bakoitzak bere onena emanaz
estropadako akzio
denok batera lortzen ditugu
infinitu sentsazio

3.
Emakumea bihurtu zaigu
arraunlarien eredu
euren esfortzuz, gogor astinduz
pala, arraun ta traineru
gizonezkoek eman diete
merezita errelebu
ta herritarrok, eurak hainbeste
harro egon behar degu

4.
Denboraldia bukatutzeko
Kontxa izan zen itzela
hirugarren postuan geldituz
ez zen urruti txapela
jakintzazue datorrenean
Zumaiarrak hor garela
helmugaraino iritsi arte
garaipenaren batela

Zumaiako neska 
arraunlariak
Doinua:  “Frantses euskaldun bat etorri zait”

Itsaso URKIDI eta Oihana URKIDI 

– Egun on.

– Buenos días. ¿Qué le pongo?

– Ogi txiki bat nahi det.

– ¿Cómo dice?

– Ogi txiki bat, mesedez (bigarrengo honetan mantsoago ia 

ogiaren irudi plastikoa ahoskeran erakutsi nahian).

– No te entiendo.

Arnasa sakon hartu, buruarekin borroka isilean segundo pare 

batean jardun, eta 

– Un pan estrecho, por favor.

Ordaindu eta kanpora.

Askotan bizi behar izaten ditugu horrelako 

egoerak gure hizkuntzan bizi nahi dugun 

hamaika euskal hiztunok Gure Herriko ia 

herri guztietan, baita Zumaian ere. Bi hiz-

kuntza ezagutu eta beti, beti gaztelania 

erabili behar, arrotz Gure Herrian ere.

Badira, hala ere, zorionez, bestelako jokabi-

deak ere. Hona hemen beste adibide bat.

– Egun on

– Egun on

– ¿Qué te pongo?

– Tomatea nahi det, bost edo.

– Tomatea? Coge los que quieras. ¿Algo más?

– Bai, sagarrak, dozena erdi bat.

– ¿De cuáles te pongo?

– Gaziak nahiago ditut, biziak.

– Gaziak?

– Si, más bien ácidas.

– Ah, si, gaziak. Pues lleva éstas, te gustarán.

– Zer moduz alaba? Hasi da unibertsitatean?

– Si, ya sabes que está en Donosti, y parece que ha empeza-

do bien. Está muy contenta.

–  ...

Horrelakoak ere baditugu Zumaian.

Bada alderik bien artean. Lehenengoan, solaskide bietako 

batek, euskal hiztunak beti, amore eman, deseroso sentitu eta 

bere buruarekin borrokan jardun behar izaten du, gehienetan 

amore emateko.

Bigarren egoeran berriz, bi solaskideen arteko ahalegina 

dago, bakoitzak erosoago sentitzen den hizkuntzan jardute-

ko. Bakoitzak aintzat hartzen du bestearen nahia eta ahale-

gintzen dira biak ala biak, bakoitza berean, elkarrizketari bi-

dea ematen irribarrea ezpainetan.

Zumaiako herritarren artean ehuneko oso gutxi dira euskaraz 

esaten zaiona ulertzen ez duena. Zergatik, bada, ezin dugu 

bakoitzak dakiguna erabili eta, eroso sentitu?

Urteetako eta urteetako gaitza dugu euskal hiztunok. Batzue-

tan beharrak eta bortxak, baina beste askotan adeitasunak, 

jendetartasunak, kortesiak eraman gaitu beti gurea baztertu 

eta beti besteen hizkuntzan jardutera. Etxe kalte jokatu izan 

dugu beti. Behin eta berriro harrika gure teilatuari. Errazegi 

etsi dugu eta bada garaia geureari eutsi eta geure buruarekin 

eroso sentitzeko.

Ez dut honekin adierazi nahi kosta ahala 

kosta jardun behar dugunik gurean, gure 

solaskidea aintzat izan gabe. Adeitsuak 

izango gara, bai, baina adeitasun bera es-

katu behar diegu gure solaskideei ere.

Bestalde, euskaraz larri moldatzen direnak 

beti pentsatu ohi dute, oker portzierto, eus-

kara jakitea hizkuntza osoa jakitea dela eta 

ezin dutela erabili erabat menderatu arte. 

Ez dugu gauza bera pentsatu, ordea, hiz-

kuntza ingelesa edo frantsesa direnean. 

Atzerrira joaten gara eta han jarduten dugu 

titili-totolo bertan moldatu nahian. 

Euskararen jabe da esaten zaionaren mamia ulertzen duena, 

nahiz eta hitz guztiak ulertu ez; jabe da, hizketan oso zuzen 

ez bada ere, adierazi nahi duena adierazten ahalegintzen 

dena; jabe, halaber, bestearen jarduna ulertu eta gaztelaniaz 

erantzuten diona. Denok gara, bakoitza bere neurrian, eus-

kararen jabe.

Eta euskararen jabe bagara, zergatik ez dugu ezagutzen du-

gun neurrian erabiltzen? Zergatik ez zaigu adeitsua iruditzen bi 

solaskidek, patxada ederrean, lasai eta bakoitzak bere buruak 

eta gaitasunak agintzen dionari men eginik, batak gaztelania 

eta besteak euskaraz jardutea? Zergatik ez diogu euskaraz 

egin nahi duenari egiten laguntzen? Bakoitzak besteari berean 

egiten uzten dionak ez du solaskidearen izaera eta nahia bor-

txatzen. Hori da benetako elebitasuna: besteari nahi duen hiz-

kuntzan egiteko aukera ematea, edo ahaleginak egitea, behin-

tzat; eta ez denok hizkuntza indartsuan egin behar izatea.

Denok gara euskaldun eta asko gara Zumaian euskaradun, 

bakoitza bere neurrian. Euskara guztion hizkuntza da, guztion 

ondarea. Izan gaitezen  abegikor euskararekin, bakoitza bere 

neurrian! 

Asko gara Zumaian euskaradun!

“Euskararen 
jabe bagara, 
zergatik ez 
dugu ezagutzen 
dugun neurrian 
erabiltzen?”

Antton PEÑALBA ALBERDI

2000ko abuztuaren 8an ETAk Joxe mari Korta 
hil zuen haren enpresaren atarian. Kotxean 
sartzera zihoan etxera bazkaltzera joateko 
alboan jarritako bonba-autoa zartarazi zutenean. 
Bere oroitzapen, sentipen eta pentsamenduak 
kontatu dizkigu bere seme Ibai Kortak.

“INORK EZ 
Du INOR 
HILTZEKO 

EsKuBIDEA”

TEsTuA: GORKA ZABALETA 
ARGAZKIAK: GORKA ZABALETA ETA BIDETIK FuNDAZIOA

IBAI KORTA 
Joxe mari Korta zenaren semea

Galizian opor egun batzuk egin eta gero lehen lan eguna du 
Ibai Kortak. Lanaldia amaituta hartu gaitu enpresako bilera 
gelan. Alboan Joxe Mari Korta zenaren bulegoa dago. Atea 
zabaldu du, erakusteko. Berri usaina sumatu dugu. “Hemen 
baino denbora gehiago pasatzen zuen aitak behean, tailerrean. 
Ia erabili gabe dago”.

Hamar urte pasa dira eta zumaiarrek oraindik oso 
gogoan dute Joxe Mari Korta, zure aita. Jendea 
hurbiltzen zaizuenean, zer da Joxe Maritaz transmititzen 
dizuetena? 
Bere gertutasuna. Ohartu gara era guztietako pertsonekin 
zuela tratua, oso gertukoa zelako, oso berritsua. Enpresariak, 
gaztetako lagunak, herritar xumeak… Denek gordetzen dute 
oroimenean.
Urtero, abuztuaren 8a gerturatzen denean, ziurrenik 
sentimenduak eta oroitzapenak areagotu egingo 
zaizkizue. Aurten, agian, inoiz baino gehiago. Zuk zer 
oroitzapen dituzu egun haietaz?
Ni lantokian lanean hasi berria nintzen ia-ia. Gogoan daukat 
aita pozik sumatzen nuela, ziurrenik hiru semeak lanean zitue-
lako enpresan. Urtebete zen tailer berrira aldatu ginela eta or-
durako martxa hartuta geunden. Nik aldaketa hori ez nuen bizi 
izan Ingalaterran nengoelako ikasten, baina badakit gogorra 
izan zela.  Nahikoa ondo antolatuta zeukan dena eta pixkanaka 
ardurak besteen esku lagatzen hasita zegoen. Artean urte asko 
falta zitzaizkion erretiroa hartzeko, baina norabide horretan 
jartzen hasia zegoen. Aita pozik ikusten nuen.
Atentatuaren unean non zeunden?
Andoitz, Lander eta hirurok lantokian geunden, eta lehenen-
gotakoak izan ginen kanpora irteten. Aita etxera zihoan baz-
kaltzera eta une horretan zartarazi zuten bonba. Hiru anaiok 

atera ginen eta oso gogoan daukat aitaren irudia, artean bizirik, 
arnas hartzeko borrokatzen. Baina hortik aurrera badaukat lai-
no moduko bat oroimenean. Ez dut ia ezer gogoratzen.
Orduan, egun hartan eta hurrengo egunetan gertatutakoak 
ez dituzu gogoratzen: hileta, manifestazioak, politikoen 
bisitak, prentsa…
Ez, ez dut egun haietako oroitzapen garbirik, laino moduko 
bat daukat.
Baina gerora hemerotekan begiratuko zenuen…
Bai, gero Fundazioarekin hasi ginenean, lanetako bat hori izan 
zen. Gu egun haietan ez ginen jabetzen zer nolako oihartzuna 
izan zuen, zenbat zumaiar izan ziren manifestazioetan. Baina 
badago zerbait nire oroimenean hori guztia estali duena. Nire 
burua babesteko modu bat izan daiteke.
Eta aitaren hilketa gertatu eta hilabetera Txitxarroko 
bonba.
Gu Landetan opor egun batzuk pasatzetik gentozen etxera 
bueltan, eta kotxean izan genuen gertatutakoaren berri. Une 
hartan beldurra sentitu nuen. Orduan bai. Aitarena gertatu eta 
gero, hilabetera bigarren erasoa…Normaltasunera bueltatzen 
saiatzen ari ginenean, berriro lainoa.
Eta batek horrelako kolpea jasotzen duenean, nola 
heltzen dio berriro bizitzari?
Guk lanarekin. Terapia arraroa izan daiteke, baina halaxe izan 
zen. Ziurrenik, lan gehiegi eginez. Nik gainera dena nuen ikas-
teko eta ahalegin handia egin behar izaten nuen zerbait lortze-
ko. Etxera joan baino nahiago lan egin edo bizikletan ibili…
Lagunekin hitz egiteko ere gogorik ez. Lana. Gainera segituan 
hasi ginen berriro lanean, bizpahiru astera. Hasieran oso go-
gorra izan zen, egunero lantokira etorri beharra, aita hil zuten 
lekua egunero ikusi beharra. Oso gaizki pasa genuen, baina 
gertatutakoari aurre egiteko ariketa ere izan zen. Jendeak asko-

tan galdetzen digu urteurrena 
gerturatzen denean zerbait 
berezia sentitzen ote dugun… 
Bere oroitzapena beti dago 
gurekin. Enpresaren aurreal-
dea horrekin markatuta dago.
Denok dakigu zer den 
maite dugun pertsona bat 
galtzea. Bizitzaren legea 
da heriotza. Baina maite 
duzun hori beste norbaitek 
hil duela jakitea… Zer 
sentitzen da?
Shock-a izugarria da, senti-
mendu asko nahasten dira, 
baina hasieran ez zara ezertaz 
jabetzeko gauza. Egoera horri 
aurre egiteko oso lagungarria 
da ikustea jende askok estima-
tzen zuela. Nik, azken finean, 
aita ezagutu nuen. Beste jende 

“Familian 
erabateko 
deskalabrua 
sortu zuen. Eta 
okerrena zen 
inor ez ginela 
aldamenekoari 
laguntzeko 
gauza”

horri guztiari esker Joxe Mari Kortaren beste ezaugarri batzuk 
ezagutu ahal izan ditut.
Atentatuaren ondorengo lehen egun haietan zuek 
irakurritako adierazpenetan bi galdera errepikatzen 
ziren etengabe: “zergatik?” eta “zertarako?”
Egia esateko, denbora pasa ahala galdera horien erantzuna 
ez dut beharrezko ikusten. Aita nork hil zuen jakitea ere 
ez zait inporta. Botoiari nork saka zion ez zait inporta. In-
porta zaidana da erabaki hori nork hartu zuen eta metodo 
horiek nork babesten dituen. Hori babesten duen edozein 
da botoiari saka zion bezain errudun. Baina zergatia? Ez 
naiz saiatu ere egiten pertsona horien tokian jartzen. Ez dut 
uste bidezkoa denik inor hiltzea. Inork ez du inor hiltzeko 
eskubidea, eta kito.
Garbi dagoena da Joxe Mari Kortaren hilketak zuen 
bizitza errotik aldatu zuela.
Familian erabateko deskalabrua sortu zuen. Eta okerrena zen 
inor ez ginela aldamenekoari laguntzeko gauza. Indarrak hartu 
eta amari lagundu behar geniola esaten genion geure buruari, 
baina gu geu ere txikituta geunden. Nola edo hala, denborare-
kin altxa dugu burua, baina zulo handiegia utzi zuen aitak. Eta 
ez bakarrik gure ama eta hiru anaion artean. Familia osoan. 
Eta hori ez dut nik bakarrik esaten. Erdi fraidea ere bazenez, 
askotan kortatarren konfesorea zen. Beregana jotzen genuen 
askotan, eta hori familiako askok aitortu didate.
Zuen ama izango da gehien sufritu duena.
Dudarik gabe. Bera da oraindik gehien sufritzen duena. Eta 
orain gainera hiru anaiok etxetik joan gara eta bakarrik bizi 
behar izatea gogorra da beretzat. Orain arte behintzat bere 

hiru gizon zeuzkan etxean, laugarrena falta arren. Orain hiru 
anaiok etxetik kanpora, amona bakarrik zaindu behar… Aitak 
horretan asko laguntzen zuen, bere ama eta gure beste amona 
zaintzen ematen zuen zeukan denbora libre apurra. Horrek ez 
du sekula bueltarik izango.
Enpresan ere ardurak nahi baino lehen hartzea egokitu 
zitzaizuen.
Enpresan bai Andoitzen ardura, bai nire posizioa erabat al-
datu ziren. Dena azkarrago joan da, dudarik ez. Nire kasuan, 
Ingalaterratik ingelesa ikastetik bueltatu berritan, tailerreko 
lanak egitetik komertzial lanetara pasa nintzen, nahikoa modu 
naturalean. Andoitzentzat aldaketa handiagoa izan zen, depar-
tamentu teknikotik zuzendari izatera pasa zelako, baina zorte 
handia izan dugu berarekin.
Senidea galtzea gutxi ez bada, ETAren biktimaren 
gurutzea eraman behar aurrerantzean. Jendeak ezberdin 
begiratzen al zaitu? Karga horri nola egiten zaio aurre?
Hori oso zaila da. Urteak eskatzen dituen prozesua da. Urte 
batzuk. Norberaren prozesua eta jendearena. Gai hauek beti 
izan dira tabu, ez ditugu landu, koadriletan ez da inoiz kon-
tu hauetaz hitz egin. Eta tokatzen zaizunean behartuta zaude 
gaiaz hitz egitera. Egoera oso gogorra da, hitz egiteko kultura 
hori ez daukagulako. Aurkitzen nintzen pertsona bakoitzare-
kin egoera oso deserosoa zen. Momentu horietan nahikoa lan 
baduzu zure buruarekin besteei esplikazioak ematen hasteko. 
Horrela, askotan nahiago nuen etxean gelditu jendearekin ez 
egoteagatik. Kalera atera nahi nuen arnas pixka bat hartzera, 
baina ezinezkoa zen. Nik behintzat urte asko behar izan ni-
tuen berriro kalera normal atera ahal izateko.

“Askotan  
kortatarren konfesorea zen. Beregana  

jotzen genuen, eta hori familiako askok aitortu didate”

Eta nahi gabe ere, pertsonaia ezagun bihurtzen zaituzte 
medioek. Urteurrenak, omenaldiak edo bestelako 
ekitaldiak direla, aukeratu gabe ere publikoaren aurrean 
aurpegia eman behar.
Hala da. Fundazioan egin ditugun lanei esker esan dezaket 
entrenatuta ere iritsi naizela aurtengo urteurreneko ekitaldie-
tara, baina hasieran oso zaila egin zitzaidan. Eta egia da ha-
margarren urteurrenarekin gaia berriro medioetan agertu dela 
eta lortua genuen “normaltasuna” apurtu dela neurri batean. 
Jendeak berriro arraro begiratzen dizu eta horrek deseroso 
sentiarazten zaitu.
Fundazioa aipatu duzunez, zer helbururekin sortu zenu-
ten? Familiak eta lagunek bat egiteko tresna egokia izan 
dela dirudi kanpotik begiratuta.
Lehenengo bilerak baserrian egin ziren [kortatarren Erkizketa 
baserriaz ari da]. Han atera ziren hainbat proposamen, funda-
zio bat sortzearena tartean. Han bildutako guztiak aitaren se-
nideak ziren edo bestela lagunak. Denak. Gu beti izan gara oso 
familia elkartua eta egia da aitaren hilketak are gehiago elkartu 
gintuela. Baina deigarria izan zen ikustea bere lagunak ere zen-
bateraino busti ziren. Familian sartu zirela esan genezake. Eta 
helburua hain argi edukita, asko lagundu digun tresna izan da. 
Modu naturalean funtzionatzen du, zarata handirik atera gabe. 
Aurten bai, tokatzen zelako, baina bestela gure lan txikiak egi-
ten ditugu eta gure helburua ez da ez medioetan agertzea, ez 
biktimen eskubideen alde lan egitea. Gu hor ez gara sartzen. 
Helburua da Joxe Mari Kortaren bidea jarraitzea, hark egiten 
zituen gauzak egitea. Eta gehienak gauza txikiak izaten ziren. 
Bera ez zen medioetan askotan agertzen zen horietakoa.
Biktimen elkarteekin nolako harremana daukazue?
Beraiekiko gertutasun handia daukagu. Fundazio bezala deituak 
izan gara ekintza batzuetan parte hartzeko eta horrek aukera 
eman digu beste biktima batzuk ezagutzeko. Baina gu ez gaude 
orokorrean biktima guztientzat lan egiteko. Gu gaude Joxe Mari-
ren balioak lantzeko eta bultzatzeko. Horregatik ez gara sartzen 
baloratzera beste elkarteek zer egiten duten. Ulertu bai. Guk 
Fundazioa daukagu eta zorte handia da guretzat. Beste batzuk 
ez daukate ezer, eta ahaztuak egon dira. Beraiek elkarren artean 
biltzeko modua da. Ez nuke ikusi nahi neure burua beraien aza-
lean, Fundaziorik gabe. Askoz okerrago egongo ginateke.

Biktimak politika egiteko erabiltzen direla uste al duzu?
Bai, noski. Alde guztietatik.
Eta nola bizi duzue manipulazio hori?
Pena handiarekin. Horregatik Fundazioa sortu zenean erabaki 
genuen kargu politikorik ez genuela onartuko, nahiz eta aita-
ren lagun asko politikoak izan. Baina haiei ere esan zitzaien ez 
genuela nahi Fundazioa inolako alderdi politikorekin erlazio-
natzea. Beti saiatu gara hor muga bat jartzen.
Zumaian ETAren biktimei egindako omenaldian jakin 
zenuen urte askotan zure auzokide izandako familia 
batek ere hildako bat zuela tartean. Zuek gizartearen 
babesa izan duzue, baina haiek urte hauetan guztietan 
isilpean gorde behar izan dute beraien sufrimendua. 
Bai, txikitatik ezagutzen duzun familia horietako bat. Barrenak 
buelta ematen dit pentsatzen dudanean zer nolako egoera bizi 
izan duten. Bizi garen gizarte honek ez nau oso harro sentia-
razten. Nigatik hasita. Hau dena gertatu arte neu ere gurpil 
berean nengoen sartuta. Elkarrizketaren gabezia handia dago, 
gai batzuetaz ez da sekula hitz egiten. Eta elkarrizketa zen, 
hain zuzen ere, gure aitaren balioetako bat. Baina bai, pena 
handia ematen didate kasu guztiek. Inolako ezberdintasunik 
egin gabe. Bai alde batekoek zein bestekoek.
Ez da erraza izango ETAren indarkeria jasan eta hala 
ere egunerokoan elkarrizketaren eta bakearen aldeko 
apustua egitea.
Egoera batzuetan ez da erraza, egia da, baina ni aitaren lekuan 
jartzen naiz. Hark ere izango zituen bere haserrealdiak, baina 
hurrengo egunean berriro pertsona berarekin hitz egin behar 
bazuen, hitz egingo zuen. Berez, halakoxea zelako. Nik zerbait 
naturala bezala ikusten dut, eta Fundazioan dagoen jendearen-
gan ere hori ikusten dut, uneoro.
Baina seguru zure harremanetan eragina izan duela.
Noski baldintzatzen zaituela. Baina nire harreman pertsona-
lak ez dira asko aldatu. Bere garaian, dituen pentsamenduak 
edukita ere, nirekin gauzak argi laga eta irekia izen den per-
tsonarekin harremanak lehen bezalakoak edo agian hobeak 
izaten jarraitzen dut. Hori bai, lehen tratua eduki arren nireki-
ko inolako gertutasunik adierazi ez dutenekin bai aldatu naiz. 
Egia da hasieran horma bat jarri nuela ideia politiko jakin ba-
tzuk dituztenekin, baina hori uste dut erreakzio naturala dela, 

HAMARGARREN 
URTEURRENA
Hamargarren urteurrenaren 
harira zenbait ekitaldi antolatu 
zituen Bidetik Fundazioak. 
Abuztuaren 8an jendetza 
bildu zen Joxe Mari Korta hil 
zuten lekuan. Han ziren bere 
senideak, lagunak, hainbat 
erakunde publiko eta alderdi 
politikoetako ordezkariak, 
enpresariak eta herritarrak.

+defenditzeko modu bat. Eta 
ziurrenik gaur egun zorro-
tzagoa naiz, gehiago eska-
tzen dut.
Lagun handirik ez duzu 
galdu, beraz?
Ez, ez. Lagun handi bat gal-
tzeko arriskua zegoen kasue-
tan, gauzak argi lagatzeko 
hizketaldia egon zen bakoi-
tzarekin.
Politika kontuak jarraitzen 
al dituzu?
Ez gehiegi. Ez dut interes 
handirik.
Baina ideia batzuk izango 
dituzu. Horiek aldatu al 
dira?
Ez dira aldatu. Inondik inora.
Badirudi politikan mugimendu sakonak gertatzen ari 
direla, Ezker Abertzalean batez ere. Duela urte batzuk 
ere ETAk su-etena eman zuen. Zuek nola bizi dituzue 
mugimendu horiek? [elkarrizketa egin zenean artean 
ETAk azken su-etena iragarri gabe zuen]
Esaten dute esperantza ez dela inoiz galdu behar. Egoerak alda-
tzeko itxura baldin badu, seinale zerbait egiten ari direla. Denak 
berdin jarraituko balu, orduan ez litzateke ezer aldatuko. Aitak 
saiatzen zenari ematen zion garrantzi handiena, nahiz eta gero 
irabazle ez atera. Ni izaeraz ez naiz oso baikorra, nahiago izaten 
dut ilusio handirik ez egin eta gero sekulako poza hartu.
Zenbat aldiz pentsatu duzu, “aita hemen izango 
balitz”?
Gu berak hezi gintuen. Bere izaeraren parte bat hiru anaiotako 
bakoitzarengan dago. Hori hor dago, gure heziketan. Horre-
gatik, nik pertsonalki ez dut gehiegi pentsatzen horretan. Uste 
dut modu naturalean ateratzen zaigula. Egoera larri bat baldin 
badago, gehiago da bere lidertzaren falta sumatze hori. Aita li-
derra zelako bai enpresan, bai familian, onerako zein txarrera-
ko. Bidea markatuko dizun norbait edukitzeak bizitza errazten 
dizu. Hori falta zaigu eta bizitza zaildu egin zitzaigun.
Zuen aita ezagutu zutenek modu askotara definitu 
dute: jenio bizikoa, langilea, eskuzabala, elkarrizketaren 
aldekoa, euskaltzalea, antolatzailea, giza legezkoa, 
zintzoa, herrikoa… Zuk nola definituko zenuke?
Irekia. Edozeinekin hitz egiteko prest zegoen beti. Edozeinekin. 
Gure aitak berdin jokatzen zuen Zumaian kalean topa zezakeen 
herritarrarekin edo lehendakariarekin. Eta uste dut horregatik 
utzi duela hain arrasto sakona. Egiazalea zen, ez zuen mozo-
rrorik inorentzat. Komertzial lanetan hasi nintzenean ikusi dut 
arrasto hori munduan zehar utzi duela. Eta ez bezeroengan ba-
karrik. Edozeinekin jarduten zuen. Oraindik ere harrituta geldi-
tzen naiz, atzerrira joan eta jendeak agurtu egiten nau. Antzaga-
tik edo ezagutzen nautelako. Ikaragarria da.
Egoskorra ere bazen, tematia. Gauzak garbi zituenean egin 

egiten zituen, ez zizkion buelta asko ematen, ez zuen denbora 
galtzen. Erabakita zegoena aurrera eraman beharra zegoen. 
Eta, lehen esan dudan bezala, saiatzeari ematen zion sekulako 
meritua. Bizikletan ateratzen ginenean ere, atzean ezinean ze-
biltzan haurrekin gelditzen zen, bultzaka. Horrekin gozatzen 
zuen. Hori bai, inork bere ,laguntza beharko ez balu aurrekoe-
kin egongo zen gustura, lehena iritsi nahian. Gauza txikiekin 
gozatzen zuen berak. Betiko bizikleta zaharrarekin ibiltzen zen 
beti. Aldatzeko esaten genion baina hark ezetz, hura ederki 
zegoela. Arroparekin berdin. Berak, azken finean, gauza mate-
rialei ez zien inolako garrantziarik ematen. Zumaiako jendeak 
hori badaki. 
Eta aita bezala, nolakoa zen?
Gurekin oso zorrotza. Oso austeroa zen, eta ikusten zuen guk 
oso bizimodu erosoa izan arren beti gehiago nahi genuela. 
Ikasketekin ere oso zorrotza zen. Gogorra ere bai batzutan. 
Baina gauzak serio esan ondoren bazekien semeekin bizikle-
tan ibiltzera joaten. Gauzak bereizten bazekien. Gero kontu-
ratu naiz gure hobe beharrez egiten zigula gogor. Berak dena 
ematen zuen guregatik.
ETAk armak uzten dituen egunean…
Herri honek izan dezakeen albisterik onena izango da. De-
nerako. Ez naiz ni izango gure aitak bere bizitza zerbaitegatik 
laga zuela esango duenetakoa. Ez naiz gaiari hainbeste buelta 
ematekoa. Orain, hortik zerbait ere badago. Aita hilda dago 
une hartan Adegiko presidente zelako. Hemen jarraitu izan 
balu eta dirua eskatzen ziotenean, eskatzen bazioten, nik ez 
baitakik, ordaindu izan balu hemen egongo litzateke. Baina 
berak bere ideiak zituen eta hori ezin zuen onartu. Berak 
emandako dirua beste batzuk hiltzeko erabiltzea onartezina 
zen beretzat. Berak bere bizitza eman zuen zentzu horretan, 
beste edozein egon zitekeelako kargu horretan. 

“Gure aitak 
berdin 
jokatzen zuen 
herritarrarekin 
edo lehen-
dakariarekin: 
horregatik 
utzi zuen hain 
arrasto sakona”

Zazpi asteko errodajea 
amaitu dute dagoeneko eta 
grabatutako irudi eta soinuen 
muntaketa lanari ekingo diote 
aurki. Gauzak behar bezala 
joanez gero, eta ezustekorik 
ezean, 2011ko udaberrian ikusi 
ahal izango da Arriya, Alberto J. 
Gorritiberearen lan berria.

ARRiyA EDO TRADIZIOAREN 
ZAmA AsTUnA

TEsTuA ETA ARGAZKIAK: JuAN LuIs ROmATET

Zazpi aste luzez aritu dira Urolaren bailarako herri eta au-
zoetan errodatzen. Zumaiako hainbat lekutan ere kokatu 
dituzte kamerak: Olazabal idazkaria kaleko lokal huts batek 
okindegi baten itxura hartu zuen goizetik gauera; Mojaxa-
rren komentua, berriz, “Todo por la patria” kartelarekin es-
natu zen Guardia Zibilaren kuartel bezala mozorrotu zute-
nean. Pelikula bat nola egiten den ikusteko aukera izan dugu 
bertara hurreratu garenok. Zinemaren magiaren atzean zer 
nolako lana eta sufrimendua dagoen ohartzeko parada izan 
dugu: amaitzen ez diren lanorduak, gaueko ordu txikitan egi-
ten diren grabazioak, behin eta berriz errepikatu beharreko 
eszenak, nekea, oihuak… Baina baita pozak eta betetako 
ametsak ere. Hori dena eta gehiago da zinema. Albertorekin 
elkartu ginenean errodajearen hirugarren astean murgilduta 
zeunden eta ehorzketaren sekuentziak grabatu behar zituen 
Zumaiako hilerrian. Aurretik, ebaki bana lagun genuela, peli-
kula berriaz luze eta zabal hitz egiteko aukera izan genuen.

Orain dela egun batzuk topo egin genuen eta esan ze-
nidan ez zenekiela pelikula nola zihoan…
Bai. Oso zaila izaten da pelikula bati tamaina hartzea. Gure 
kasuan, produkzioa ez da oso handia, baina gidoia bai, eta 
errodatzeko unean dena berriro hasten da. Prozesu horretan 
ezin da itxita egon, irekita baizik. Aktoreak lehen aldiz ikus-
ten dituzu bere lekuan pertsonaiei bizitza ematen; kamera 
berak begiak edo irudimenak eman ez dizkizun beste aukera 
batzuk ematen dizkizu. Hori guztiarekin pelikula aldatu egi-
ten da, berriro hasten da. Oso prozesu polita da, pelikula alde 
batera edo bestera eramateko aukera ematen dizu eta.  
Errodajeko unean pelikula aldatu egiten dela diozu. Gi-
doiarekin berdin gertatzen al da? Woody Allenek, adi-
bidez, zioen gidoi bat idazten duenean ez duela ezer 
aldatzen. 
Hori ere bai. Nire kasuan, idatzita dagoena itxita dago. Beste 
gauza bat da pelikularen tonua. Agian pentsatzen duzu eszena 
batek komedia puntu bat izan dezakeela, baina egoeran jarri-
ta ikusten duzu agian hobe dela ukitu dramatiko bat ematea. 
Berridazteari buruz hitz egiten dudanean, estetikari buruz ari 
naiz. Non eta nola jarri kamera, nola planifikatu eszena bat, 

koadroak. Horrek guztiak au-
kerak zabaltzen ditu eta fres-
kotasun handiagoa ematen 
dio produktuari. 
Aktoreen lanari dagokio-
nez, hitz egin genuenean 
pozik, oso pozik zeunden 
Iban Garate, Sara Casasno-
vas eta Begoña Maestreren 
lanarekin.
Hirukote mundiala da. Pe-
likula honek gauza on asko 
izango dituela espero dut, 
baina castinga, aktore taldea, 
bereziki ona dela uste dut. Bai 
Zumaian eta Zarautzen auke-
ratutako umeak, bai hiru ak-
tore printzipalak, baita taldea 
osatzen duten hogeitik gora 
aktore horiek ere.

Bigarren mailako aktoreak bezala ezagutzen direnak. 
Baina askotan beraiek salbatzen dute pelikula edo, gu-
txienez, aberastu egiten dute.
Hala da. Adibidez, azken unean beste aktore bat inguratu 
zaigu: Klara Badiola. Ia-ia mesede bat egiten ari da; bi esaldi 
besterik ez ditu pelikulan, paper txikia da, baina sekulako in-
darra ematen dio sekuentzia horri. Eta Klararekin gertatzen 
den bezala, beste aktoreekin ere antzera da. Kandido Uran-
ga, Ramon Agirre, Iñake Irastorza, Joseba Apaolaza, Aitor 
Beltran… Talde oso mamitsua da. Pertsonaia txikienentzako 
ere aktore onak lortzen saiatu gara; pelikula aberastu egiten 
dute.
Aktore horietako asko telebistako programetan ikusi 
ditugu, askotan paper bera errepikatzen. Beraien irudia 
hausteko ere balioko du, agian.
Euskal Herrian bada aktore sorta polita, baina egia da egu-
neroko bizitzan gauza asko egin behar dituztela. Eta logi-
koa da hori. Nik ere antzera egin beharko dudala pentsatzen 
dut. Nahiko nuke urtero pelikula bat egiteko aukera izango 

“Berandu hasi 
nintzen mundu 
honetan, 
beste hainbat 
tokitan aritu 
eta gero, eta 
hori zinema 
egiterakoan 
asko 
nabaritzen dut”EL

iLUSiOA, BAiTA NEKEA ERE
ilusioaren mundua bezala 
ikusi izan da zinea. Baina, 
haren atzean bada ikusten ez 
den beste irudi bat: behin eta 
berriz errepikatu beharreko 
sekuentziak, lortzen ez diren 
planoak, oihuak, nekea...



banu, baina, beste arlo horietan, publizitatean edo telebistan 
aritzeak badu bere alde ona. Beti esan izan dut ni ez naize-
la zinemagile purua; ikus-entzunezkoen mundua prisma 
handiagoarekin ikusi ohi dut. Adibidez, dokumentalak egin 
izan ditudanean gozatu egin dut, baita telebistarako eginda-
ko produktu batzuetan ere. Ikus-entzunezkoen mundua oso 
handia da eta horrek aukerak ematen ditu. Baita aktoreei ere. 
Probatzen eta gauza desberdinak egiten, aktoreen gaitasunak 
zabaldu egiten dira.
Dokumental arloan Oteizari buruzko film bat eta geo-
logiari buruzko pelikula egin dituzu. Pentsatzen dut zu-

zendari bezala hazteko ere baliagarriak izango zitzaiz-
kizula. 
Oteiza bat egitea, Flysch bat egitea, Eutsi! bera egitea, pertso-
nalki aberasgarriak dira. Berandu hasi nintzen mundu hone-
tan, beste hainbat tokitan aritu eta gero, eta hori zinema egi-
terakoan asko nabaritzen dut. Bizi egin behar da, kalea eza-
gutu, gero baliagarria izango zaizu-eta zerbait kontatu nahi 
duzunean. Bizitza bizitu izanak, beste tresna batzuk ematen 
dizkit istorio bat kontatzerakoan. Adibidez, estetikoki oso 
onak diren baina benetako bizitzatik oso aldenduak dauden 
pelikula asko ikusi ditut. Bakoitzak ikusiko du zinema nola 

Alberto J. Gorritiberearen bigarren 
fikziozko pelikula da Arriya. 2007. 
urtean egin zuen lehen luzemetraia, 
Eutsi!, eta haren ondoren bi dokumen-
tal egin ditu: Jorge Oteizari buruzko 
1908-2008 y sigo eta Asier Hilariorekin 
batera sinatu zuen Flysch: haitzen hitza. 
Albertok berak idatzitako gidoi batean 
oinarritzen da Arriya, eta Iban Garate, 
Sara Casasnovas eta Begoña Maestre 
ditu hiru aktore protagonistak. Egoitz 
Lasa, Aitor Beltran, Ramon Agirre, 
Kandido Uranga, Joseba Apaolaza, 
Patxi Santamaria edota Inazio Tolosa 
bezalako aktoreek osatzen dute peli-
kularen errepartoa. 50 lagun inguruko 
talde teknikoa izan du bere agindutara 
Albertok pelikula honetan.

Haitzetatik harrira

 IrUDI DIgITALAK 
Teknologia digitala gero eta indar handiagoa hartzen ari da zine 
munduan. Bere aurreko lanetan bezala, kamera digitalak erabili 
ditu Albertok pelikula hau grabatzeko. 

egin nahi duen, baina niri pena ematen dit horrek. Formari 
edo estetikari halako garrantzia emanaz, askotan atzetik di-
tuen hutsuneak estali nahi izaten dira. 
Talde teknikoarekin hitz eginda, askok Zestoako pla-
zan grabatutako sekuentziak gogoratzen zituzten, harri 
probarenak. Hain gogorra izan al zen?
Ondo joan zen, baina onartu behar dut une askotan kaosa, 
amildegia oso gertu ikusi nuela. Sekuentzia horiek ez ziren 
gurea bezalako aurrekontu txikiko pelikula baterako mo-
dukoak; eszena handiak ziren eta jarritako indarrarekin eta 
gogoarekin lortu genuen aurrera eramatea. Kasualitateak ere 
izan ziren. Une batean, ez nuen asmatzen nola bukatu eguna. 
Halako batean, erdipurdiko plano batean oso plano ona ager-
tu zen eta harekin zerbait konta zitekeela ikusi nuen. Gidoia 
eskuan hartu eta berridatzi egin nuen. Eta uste dut asmatu 
genuela. Figurante mordoa izan genuen, faktore asko zeuden 
jokoan, eta hori dena kentzeak bake ederra eman digu.
Une horietan talde ona izateak asko lagunduko du.
Dudarik gabe. Ekipoko ia kide denak aurretik ezagutzen di-
tut eta benetan jende oso-oso ona da. Beti esan izan dut: he-
men tekniko oso onak daude. Zestoan nola ibili ginen ikusita, 
bi kamerarekin gora eta behera, eskertu egiten duzu halako 
profesional handiak ondoan izatea.
Pelikularen tramari edo kontatzen duzun istorioari lotu-
ta, badirudi kostatu egiten zaizula berau azaltzea.
Oso labur esanda, hirukote baten maitasun istorioa da. El-
kar maite duten bi pertsonek denboraren igarotzea nola bizi 
duten kontatu nahi dut. Esan daiteke Romeo eta Julieta baten 
ukituak dituela: elkartu nahi duten bi ume daude eta atzetik 

bi familia. Baina gauza gehiago ere baditu: apustu bat dago, 
nork irabaziko duen apustu hori... eta nola familiek, herriak 
eta kanpoaldeak harreman hori estutzen duten. 
Agian zaila egiten zaizu azaltzea pelikularen estruktura 
bera ere desberdina delako? Denboran zehar egindako 
bidaiarekin jokatzen duzu.
Pelikularen trama idatzi nuenean Madrilen nengoen. Argazki 
bat nuen, Gasteizen euskal dantzetan aritzen nintzeneko ar-
gazki bat. Argazki horretan neure burua agertzen da, neska 
bati tiraka eta atzetik andereño bat azaltzen da. Badirudi gal-
dezka ari zaigula: “Nora zoazte?”. Ume horiek dantza egin 
nahi dute? Ez dute dantza egin nahi? Ihes egin nahi dute? 
Baso bat ere agertzen da argazkian. Pelikulako trama argazki 
horretatik abiatzen da. Zer dagoen gero? Gauza pila bat; per-
tsonaia pila bat eta gatazka pila bat. 
Askok Euskal Gatazkarekin nahastu dutena…
Bai. Zoritxarrez konturatu naiz gatazka hitza erabiltzen 
denean, gatazka politikoa bezala ikusten dela. Eta nik ez 
dut ezagutzen pelikula edo libururik gatazkarik gabea. Ga-
tazka gauza askoz zabalagoa eta handiagoa da arte mun-
duan. Adibidez, guardia zibil bat agertzen delako pelikulan, 
badirudi zerbait politikoa izan behar duela, eta ez da hala. 
Guardia zibilen historia mugalariekin erlazionauta dago; 
pelikulako historia handian trama txiki bat besterik ez da. 
Pelikula ikusita, badirudi batzuetan Nafarroan gaudela eta 
beste batzuetan Zestoan, baina herriaren figura abstraktu-
ki hartzen saiatu naiz. Elementu atenporalak eta bereziak 
erabiltzen ari gara Herria ahalik eta modu orokorrenean eta 
zabalenean ikusteko.

 AKTorE TALDEA 
Ezkerretik eskuinera: Iban Garate, Sara Casasnovas, 
eta Begoña Maestre, protagonista nagusiak. Behean, 
Klara Badiola, Joseba Apaolaza, Kandido Uranga, Mañu 
Elizondo eta Inazio Tolosa. Denera 50 bat aktorek 
hartu dute parte pelikulan.

 zUmAIA DEKorATU BEzALA 
Herriko hainbat lekutan aritu dira pelikula grabatzen: kanposantuan, 
Olazabal idazkaria kalean, Parolaldeko txalet batean... Sanjuaniturri 
inguruan goizaldean ibili ziren grabatzen.

Arriya datorren urteko zenbait zine ja-
ialditan egongo delako esperantza dute 
arduradunek, eta ziur aski izango da 
2011ko Donostiako Zinemaldian. Au-
rtengo jaialdia irailaren 17an hasiko da 
eta izango du Zumaiako ordezkaritza. 
Eneko Dorronsorok Ttaup, ttaup! Ar-
raun kolpeka dokumentala aurkeztuko 
du irailaren 19an (20:30ean, Principe 
zine aretoan) Zinemira-Euskal zinemar-
en panorama sailean. Telmo Deunen 
2007ko arraun denboraldi osoa jaso zuen 
Enekok iruditan. Neguko entrenamen-
du gogorrak, arraunlarien arteko kon-
petentziak, bazterketak, estropadak… 
Denboraldia arraunlari beraien hitzetan 
kontatzen du pelikulak. Ehun ordu bai-
no gehiago grabatu zituen denboraldi 
horretan. Muntaketa lan gogor baten 
ondoren, ordubete inguruko dokumen-

tala prestatu du. Zuzendariaren ustetan, 
“denboraren distantziatik atzera begira, 
traineruak itsasoan utzitako arrastoa da 
dokumental hau”. Urriaren 1ean eman-
go da Zumaian, Aita Mari zinean, bi 
saiotan: 19:30ean eta 22:15ean.
Jose Luis Barredo zumaiarra kide duen 
Berde produkzioak ekoizpen etxeak 
aurkeztutako Amerikanuak dokumen-
tala ere emango da sail berean egun 
bat lehenago, irailaren 18an (19:30ean, 
Principe zine aretoan). Nacho Reigen 
pelikulak Nevadako (Ameriketako Es-
tatu Batuak) Elko herrira joandako ze-
nbait immigrante euskaldunen historia 
kontatzen du. “Funtsean, nostalgiari 
buruz hitz egingo digu, herrialde ar-
rotz batean bizitza duina eramateko 
borrokari eta komunitate bateko kide 
sentitzeari buruz”.

Zumaia Donostiako Zinemaldian

Herria abstraktuki hartu nahi duzu, herria ‘H’ han-
diarekin idatzita balego bezala, baina hitz egiterakoan 
pertsonaiek oso euskalki hurbila erabiltzea nahi izan 
duzu. 
Erabiltzen ari garen euskalkia Zumaiakoa da, bai, eta bere-
ziki baserri girokoa; barrualdeko Zumaiakoa, eta ez kostari 
lotuta dagoena. Zumaiako kaleetan entzuten den euskara 
itsasoari lotutakoa da; ni, berriz, Bitarte inguruan jaio nin-
tzen eta, adibidez, lotura handiagoa dut Zestoarekin eta 
urrunago joanda Aiarekin ere bai. Hori dela eta, aurreko ba-
tean, sekuentzia bat grabatzen ari ginela, arazoak izan nituen 
Azkoitiko neska batekin: ‘andra’ esaten zuen behin eta berriz 
‘andre’ esan beharrean, eta nahikoa lan izan nuen ahoskera 
aldatzen istorioari koherentzia hori emateko, euskara baka-
rra izateko. 
Badira, hala ere, gaztelaniaz hitz egiten duten pertso-
naiak ere.
Asko pentsatu eta hitz egin dut gai honi buruz. Pentsatzen 
dut gure edo euskaldunon kulturan gaztelaniak ere bere lekua 
duela. Handia, gainera. Nik gaztelania nirea egiten dut. Eus-
kalduna naiz, baina baita erdalduna ere. Umetan Gasteizen 
bizi nintzen eta ez nekien gaztelaniaz; asko kostatu zitzaidan 
ikastea. Ikasketak gaztelaniaz egin nituen eta gero alderan-
tziz gertatu zitzaidan: euskara berreskuratu behar izan nuen. 
Orain gehiago egiten dugu euskaraz, baina 14-15 urterekin ia 
dena gaztelaniaz egiten genuen koadrilan. Horri lotuta, esze-
na batzuk grabatu ditugu, eta horietan euskaraz gutxi dakien 
eta baserri giroan sartu nahi duen neska batek euskaraz egi-
ten dio baserritarrari. Baserritar emakume hark ulertzen ez 

eta gaztelaniaz erantzuten dio. 
Grabatzen ari ginela, baserrian 
grabatzeko baimena eman zi-
gun baserritar peto-peto hark 
esan zigun zer nolako egia 
zegoen tratamendu horretan. 
Pelikula gehiena euskaraz da, 
baina baditu gaztelania eta 
frantsesa ere. Babel txiki ba-
tean bizi gara, altxor txiki bat 
dugu eskutan, eta badirudi 
hortik ihes egin nahi dugula. 
Beste hizkuntza batzuk jakin 
eta erabiltzea zerbait txarra 
balitz bezala ikusten dugu; 
nire ustetan gauza ona da.
Aurrez ere aipatu dugu 
pelikulak estruktura bitxi 

xamarra duela. Herria eta familiaren historian barrena 
bidaia egiten du, eta denboran atzera doan heinean, 
pertsonaiak zahartu egiten dira. Tratamendu berezia 
da. Nola okurritu zitzaizun? 
Aurrera ez badugu egiten, eta atzera begira geratzen bagara, 
nire ustetan zahartu egiten gara. Gazteak garenean pentsa-
tzen dugu aukera guztiak ditugula aurrera egiteko, baina, zo-
ritxarrez, gehienetan atzera begira geratzen gara. Tradizioak 
pisu handia du eta hori, nire ustez, atzera egitea da. Ideia hori 
magikoki lantzea oso polita iruditu zitzaidan, baina ez peli-
kula fantastiko edo magiko batean, pelikula errealista batean 

“Babel txiki 
batean bizi 
gara, altxor 
txiki bat dugu 
eskutan, eta 
badirudi hortik 
ihes egin nahi 
dugula”



26  B A L E I K E  2 0 1 0  I R A I L A

Esti Irureta eta Maider Izagirre.

Johan perez 
de Çumaya 
piratak 
ekintza ugari 
egin zituen 

baizik. Eta hori zen zailena. Apustuaren trama ere sartu dut 
pelikulan, eta hori denboran aurreraka kontatuta dago. Gi-
doia egiteko Madrilgo neska baten laguntza izan nuen, Ana 
Sanz-Magallónena. Oso lan gogorra izan zen, gidoia anbizio 
handikoa eta egiteko zaila da eta. Baina baita polita ere. Azke-
nean, koherentzia emateko gai izan garela uste dut. 
Desberdina izate horrek interesgarriagoa ere bihur de-
zake pelikula.
Eszena batzuk grabatzen ari ginela batek esan zidan Lo que el 
viento se llevó grabatzen ari ginela. Barrez hasi nintzen. Wester-
nen kutsu bat ere hartzen ari da pelikula eta gustatzen ari zait 
hori. Familiak, kolektiboak… hori dena asko landu du wes-
ternak. Hango familiak gureen antzerakoak dira; haien he-
rriak oso generikoak dira, abstraktuak, gure pelikulan bezala. 
Badira urte batzuk pelikula hau egin nahian zebiltzala. 
Gogoan dut orain zazpi bat urte La mula izeneko peli-
kula egiteko aukera izan zenuela. Trama bera al da?
La mula edo Mandoa izena zuen pelikularen gidoia nahikoa 
landuta nuen garai hartan. Agian, ikusleei begira ezkutuago 
agertzen nintzen bertsio haietan. Baina neska honekin, Ana-
rekin, lanean hasi nintzenean pelikula komertzialagoa egin 
nahi nuela erabaki nuen. Komertziala, konnotazio txarrik 
gabe. Asko maite ditudan baina oso itxiak diren pelikulak ba-
dira; baina, azken finean, pelikula honekin ahalik eta ikusle 
gehienengana heltzea nahi du. Hori izan da zailena. Gidoia-
rekin azken urteko lana hori izan da, zertxobait ikuserrazagoa 
egitea. Eta asko kostatuta bada ere, lortu dugulakoan nago.
Bere garaian izan zenuen Mandoa egiteko aukera. Zer 
gertatu zen?
Pelikula hori orain sei edo zazpi urte egiteko aukera izan nuen. 
Diru laguntzak ere lortu genituen, baina garai hartako ekoiz-
learekin ez nuen inongo konfiantzarik. Eta horrelako aben-
tura batean sartzeko konfiantza handia behar da. Zorionez, 
atzera egin nuen. Noizean behin jakin behar da atzera egiten, 
nahiz eta oso zaila den. Orain badakit pelikula hau egin nahi 
dudala, nire barrenetik kentzeko beharra daukat eta. 
Orain hilabete batzuk gauza bera zenion flyscharen in-
guruko pelikularekin: “Haitzak ongi utzi ditugula uste 

dut, eta alde batera utzi nahi ditut”.
Ba, orain harri hau kendu nahi dut gainetik. Haitzak, ha-
rriak… azken urte hauek harrien artean ibili nahiz eta egia da 
oso ondo etorri zaizkidala. Baina, bai, bada harri hau gainetik 
kentzeko garaia. 
Aurreko lanak zuk zeuk muntatu dituzu. Honekin ere 
hala gertatuko al da?
Ez, Arriyan pertsona bat daukat muntaketa egiteko. Baina 
gainean izango naiz gainbegiratzen. Pelikulak muntatzea 
asko gustatzen zait, baina kasu batzuetan ondo etortzen da 
beste baten esku uztea; beste ikuspuntu bat izatea. Zure lana 
beste batek zalantzan jartzea eta eztabaidatzea ona da, au-
keratzean indartsuagoa izan behar duzulako. Borroka hori 
ona da produktua urrunago eramateko. Muntaketan, gidoia 
egiterakoan, arte guztietan ona izaten da konpartitzea. 
Eta pelikuletan agian gehiago, ez? Azkenean norbai-
tek, zuzendariak, hartzen du erantzukizun handiena, 
baina pelikula baten atzean jende asko dago.
Batzuentzat harrigarria izango da, baina nik denen iritziak 
entzuteko beharra daukat. Askotan zaila da, baina erabaki 
bat hartzerakoan seguruago sentitzen naiz behin besteen iri-
tziak entzun eta gero. 
Amaitzeko, Eutsi! pelikula zela eta elkarrizketatu zintu-
danean, inspiratu zintuen zuzendari baten izena eskatu 
nizun eta une hartan Blake Edwardsen izena bota ze-
nuen mahai gainera. Arriyaren kasuan, zein izan duzu 
inspirazio iturri?
Bai, garai hartan Blake Edwardsen pelikula asko ikusi nituen. 
Tarkovsky beti nirekin daramat, baina gehiago edukian edo 
planteamendu batzuetan. Michael Winterbottom ere hor 
daukat; zinemagile ona eta eklektikoa da. Oraingo honetara-
ko pelikula berri asko ikusi ditut; estetika desberdinak sartu 
nahi ditut pelikulan: John Ford egon daiteke, edo Michael 
Winterbottom, edo Cristian Mungiu errumaniarra ere bai. 
Orain apenas erabiltzen diren ideia tekniko batzuk ere sartu 
nahi ditut. Arriya pelikula eklektikoa izango den esperantza 
daukat. 

“Orain badakit 
pelikula hau 
egin nahi 
dudala, nire 
barrenetik 
kentzeko 
beharra 
daukat eta”

iraila-urria
DEIALDIAK
Irailaren 22tik urriaren 1era: 

Ludotekan Ate Irekiak 
(943-143264)

AsTEBuRu mIKOLOGIKOA: 
urriaren 22tik 24era.

IKASTAROAK
HAuR pLAsTIKA TAILERRA: 

urriaren 4tik maiatzaren 31ra. 
Astelehen, astearte, asteazken edo 
ostegunetan, 17:30etik 19:00etara. 
matrikula: 110euro / 80 euro familia 
anitzek. 

pINTuRA TAILERRA: Astelehenen 
eta asteazkenetan 18:30etik 
20:00etara / astearte eta  
ostegunetan 15:00etatik 16:30era. 
urriaren 4tik aurrera. 

K.Z. Gunea: Internet ikastaroak. 
Informazioa:       943 86 28 66.

TAI CHI IKAsTAROA: Asteazkenetan 
18:00etan. urriaren 6tik 
abenduaren 22ra.  
matrikula: 30 euro.

OINARRIZKO KApOEIRA: urrian. 
Astearte eta ostegunetan.: haur 
eta gaztetxoak 18:00etan / helduak 
19:00etan. matrikula: 10 euro.

KuTxA IKAsGELAK: sukaldaritza eta 

Golf. Informazioa: www.kutxa.net
ARETOKO DANTZAK: marisa 

merinoren Dantza Eskola. 
Torreberrin, larunbatetan 
15:00etatik aurrera.

EsKuLANAK: Bidasoa kalean, 
astearte eta asteazkenetan. 
Ordutegia zehaztuko da. 

IRAILA
Irailak 21, asteartea
Arratsaldeko 7etan, Algorri 

interpretazio zentroan 
IpAR GAZI HEGO GEZA 
ikusentzunezkoa, BALEIKEk 
antolatuta.

sAMIELAK 2010
Irailak 25, larunbata
Arratsaldean: 
16:30ean:  zezenak eta pottokak.
18:00etan:  Artadiko harriaren 9. 

edizioa.
 Txinga lehiaketa.
 Lokotx batzea.
Ondoren: 
 sagardo dastaketa. 
 Erromeria trikitilariekin.
Irailak 26, igandea 
ZAHARREN EGuNA

11:00etan:  meza.
12:00etan:  Herri kirolak: 

Harrijasotzaileak: Odei 
Iruretagoiena eta

 Landarbide Aizkolariak: Zubizarreta 
eta Bihurri.

 Erromeria Izer eta Alabier 
trikitilariekin.

14:00etan:  Bazkaria, bailarako 
zaharrekin Arratsaldean: 

16:30ean:  Zezenak eta pottokak
18:00etan:  Artadiko xII. Trikitilari 

txapelketa.
Ondoren: 
 Erromeria Izer eta Alabier 

trikitilariekin.
Irailak 29, asteazkena
mIKEL DEuNAREN EGuNA
11:00etan:  meza.
12:00etan:  pilota partidua binaka. 
13:00etan:  txakoli dastaketa.
Ondoren: 
 Bertsolariak trikitilariak:  Ion 

Ostolaza eta unai Andonegi.
Arratsaldean: 
 Bertsolarien 2. saioa 
 Erromeria Ion Ostolaza eta unai 

Andonegi trikitilariekin.

URRIA
Ostirala, 1
19:30ean  eta 22:15ean  Aita mari 

zinean, Eneko Dorronsororen 
filmaren emanaldiak “Ttaup, Ttaup! 
Arraun kolpeka”

Larunbata, 2

17:00etan Zakila Bira lasterketa.

19:00etan udal musika Bandaren 

udazkeneko kontzertua.

Osteguna, 7

21:45ean Aita marin (adi ordu 

aldaketa!!) Zine forum: “Ciudad de  

vida y muerte”

Ostirala, 8

19:00etan  Forondan: Olarro Eguna 

2010.eko argazki rallyko sari 

banaketa eta proiekzioa.

Igandea, 10

19:30ean komentuan, Jaengo 

Coral polifonica de manchareal 

abesbatzaren kontzertua.

Ostirala, 15

22:00etan   Aita mari aretoan Agerre  

taldearen  “Doltza” antzezlana.

Igandea, 17

12:00etan Aita mari aretoan Txalo 

taldearen haur antzerkia “Ali”.

Osteguna, 21

21:45ean Aita marin zine forum: 

“Nacidas para sufrir”.

Larunbata, 30

20:00etan parrokian Kontzertua: 

Lartaun abesbatza.

Arrainak maite zituen.

Arrain tropikalak bereziki. Ehunka zituen etxean, gela guztietan sakabanatutako arrainontzietan gordeta, ur 
berotan igerian.

Lan egiten zuen talasoterapiaren antzeko ur berotan igerian.

Lan-ordutan bere arrainak izaten zituen gogoan, haiek talasoterapiako ur berotan libre zein gustura ibiliko 
ziren pentsatuz, handitasun hartan igeri eginez, ur-zurrusta, jacuzzi eta igerilekuko ur-lasterretan jolasean. 
Egunero uretan egon ohi ziren agureek baino gehiago gozatuko zuten.

Agureak gorroto zituen.

Egunero betetzen ziren igerilekuak adineko jendeaz. Hamarnaka, ehunaka joaten ziren, kanpotik iritsitako 
autobusetatik jaitsi eta igerilekuak arrapaladan betez. Guztiek zituzten minak eta beharrak: bateko erreuma 
eta besteko ziatika, eta dena ur bero haietan sendatzea espero zuten.

Bere arrainek merezitako ur gozoak, hainbeste gorroto zituen agureen mesederako. Horrek amorrarazten 
zuen, bere onetik ateraz. Orduak ematen zituen bere arrainentzat ur bero haiek nola eskuratu imajinatzen, 
zorion une horrekin amesten.

Amets egiteari utzi eta aurrera egitea erabaki zuen arte.

Agurez betetako azken autobusa iritsi zenean igerilekua beti bezala ikusten zen. Aiton-amonak elkarri 
bultzaka sartu ziren uretara, ur-zurrusta onenak lortzeko ahaleginetan presaka, beste ezertan erreparatu 
gabe.

Bere baitan irribarre egin zuen lehen oihuak entzun zituenean. Zoriontsu sentitu zen oihuak areagotzen 
zirela entzutean. Bere arrainak pozik zeuden orain, ur handitan igerian, ur berotan jolasean.

Janariarekin gainera. 

Bere pirañek merezi zutelako hainbeste.T

